
FARMASEVTIKA SANOATIDA 
INVESTITSION FAOLIYAT 

SAMARADORLIGINI 
BAHOLASH

Yaqubov Timurbek G‘anibekovich
Khiva Plaza MCHJ “Farovon” mehmonxonasi - bosh hisobchisi

ORCID: 0009-0001-4401-0943
tyaqubov081192@gmail.com

Annotatsiya. Maqolada farmasevtika faoliyatining iqtisodiy mazmuni, uning samaradorligini belgilovchi asosiy iqtisodiy 
ko‘rsatkichlar, moliyaviy barqarorlikni baholash usullari hamda O‘zbekiston farmaseftika sanoatining rivojlanish 
tendensiyalari tahlil qilinadi. Shuningdek, soha korxonalarining samaradorligini oshirish bo‘yicha ilmiy asoslangan takliflar 
ishlab chiqilgan.

Kalit soʻzlar: farmaseftika sanoati, iqtisodiy ko‘rsatkich, foyda, rentabellik, tannarx, likvidlik, innovatsiya, samaradorlik.
Abstract. The article analyzes the economic content of pharmaceutical activities, the main economic indicators that 
determine its effectiveness, methods for assessing financial stability and trends in the development of the pharmaceutical 
industry of Uzbekistan. Scientific-based proposals have also been developed to improve the efficiency of industry 
enterprises.

Key words: pharmaceutical industry, economic indicator, profit, profitability, cost, liquidity, innovation, efficiency.
Аннотация. В статье анализируется экономическое содержание фармацевтической деятельности, основные 
экономические показатели, определяющие ее эффективность, методы оценки финансовой устойчивости и 
тенденции развития фармацевтической промышленности Узбекистана. Также разработаны научно обоснованные 
предложения по повышению эффективности деятельности предприятий отрасли.

Ключевые слова: фармацевтическая промышленность, экономический показатель, прибыль, рентабельность, 
себестоимость, ликвидность, инновации, эффективность.

K I R I S H
Farmasevtika sohasi — inson salomatligini saqlash, davolash va profilaktika maqsadlarida dori vositalarini 

ishlab chiqish, ishlab chiqarish va tarqatish bilan shug‘ullanuvchi muhim iqtisodiy tarmoqdir. Shu bilan birga, 
bu soha mamlakat iqtisodiyotining yuqori texnologiyali, ilm-fan bilan chambarchas bog‘liq va yuqori qo‘shimcha 
qiymat yaratuvchi segmentlaridan biridir.

O‘zbekiston Respublikasida so‘nggi yillarda farmaseftika sanoatini modernizatsiya qilish, mahalliy ishlab 
chiqarish hajmini oshirish, import o‘rnini bosuvchi mahsulotlar ishlab chiqish hamda eksport salohiyatini 
kengaytirish bo‘yicha qator dasturlar amalga oshirildi. Jumladan, “Farmatsevtika tarmog‘ini 2025-yilgacha 
rivojlantirish konsepsiyasi”da iqtisodiy samaradorlikni oshirish, yangi texnologiyalarni joriy etish va ilmiy 
tadqiqotlarni kengaytirish asosiy ustuvor yo‘nalishlar sifatida belgilangan.

Farmasevtika faoliyati iqtisodiy tizimda ijtimoiy yo‘naltirilgan, biroq yuqori daromad keltiruvchi tarmoq 
sifatida shakllangan. Uning iqtisodiy mohiyati quyidagicha ifodalanadi:

Sog‘liqni saqlash infratuzilmasi bilan uzviy bog‘liqlik — aholini zarur dori vositalari bilan ta’minlaydi;
Yuqori qo‘shimcha qiymat — farmaseftika mahsulotlari ilmiy izlanishlar asosida yaratiladi;

Kapital sig‘imliligi — texnologik uskunalar, sertifikatlash, patentlash va sinov jarayonlari katta sarmoya 
talab qiladi;

Raqobatbardosh bozor muhiti — global kompaniyalar bilan kurashishda iqtisodiy samaradorlik hal qiluvchi 
ahamiyatga ega.

Asosiy iqtisodiy ko‘rsatkichlar tizimi sifatida farmaseftika korxonalarining iqtisodiy samaradorligini 
baholashda bir qator asosiy ko‘rsatkichlardan foydalaniladi. Ular korxonaning ishlab chiqarish, moliyaviy va 
investitsion faoliyatini aks ettiradi.

Ishlab chiqarish hajmi (Q) korxona tomonidan ma’lum davrda ishlab chiqarilgan mahsulotlarning umumiy 
qiymati yoki miqdorini bildiradi. Bu ko‘rsatkich ishlab chiqarish quvvatlaridan foydalanish samaradorligini 
baholash uchun asos bo‘ladi. Sotuv tushumi (T) quyidagicha ifodalash mumkin:

T=P×Q
bu yerda P — mahsulotning o‘rtacha narxi. Sotuv tushumi korxonaning yalpi daromadini ifodalaydi va 

bozor ulushi bilan chambarchas bog‘liq.
Moliyaviy tahlil farmaseftika korxonasining barqarorligini, to‘lov qobiliyatini va foyda keltirish imkoniyatlarini 

aniqlash imkonini beradi. Quyidagi jadvalda asosiy moliyaviy ko‘rsatkichlar keltirilgan:
Ko‘rsatkich nomi Formulasi Mazmuni

Joriy likvidlik koeffitsienti Joriy aktivlar / Joriy majburiyatlar Qisqa muddatli to‘lov qobiliyatini baholaydi

Moliyaviy mustaqillik koeffitsienti O‘z mablag‘lar / Umumiy aktivlar Korxonaning o‘z kapitaliga tayanish darajasi

Foyda marjasi Sof foyda / Sotuv tushumi × 100% Savdo rentabelligini ko‘rsatadi

Aktivlar rentabelligi Sof foyda / Aktivlar × 100% Aktivlardan foydalanish samaradorligini 
baholaydi

M A V Z U G A  O I D  A D A B I Y O T L A R  S H A R H I
Farmaseftika sohasida xalqaro olimlarning izlanishlarini tadqiq etib quyidagi xulosalarni berish mumkin. 

Drummond M. va Sculpher M. (2019) tomonidan chop etilgan “Methods for the Economic Evaluation of Health 
Care Programmes” asarida sog‘liqni saqlash va farmaseftika sohalarida iqtisodiy baholashning zamonaviy 
metodlari (cost-effectiveness, cost-utility, cost-benefit) keng yoritilgan. Ularning fikricha, farmaseftika 
faoliyatining iqtisodiy samaradorligini aniqlashda faqat moliyaviy natijalar emas, balki ijtimoiy-iqtisodiy ta’sir 
ham inobatga olinishi zarur. OECD (2022) va WHO (2023) hisobotlarida esa farmaseftika tarmog‘ining global 
iqtisodiyotdagi o‘rni, ishlab chiqarish hajmlarining o‘sish dinamikasi, patent siyosati, innovatsion investitsiyalar 
va narx mexanizmlari tahlil qilingan. Ular farmaseftika sohasida innovatsiya, sifat va raqobat omillarini iqtisodiy 
barqarorlikni belgilovchi asosiy komponent sifatida ko‘rsatadi.

T A D Q I Q O T  M E T O D O L O G I YA S I
O‘zbekiston farmaseftika sanoatining rivojlanish tendensiyalarini tahlil etsak, O‘zbekiston farmaseftika 

bozorida 2016–2024-yillar davomida ishlab chiqarish hajmi 3 barobarga oshganini ko’rishimiz mumkin..
Davlat siyosati natijasida quyidagi ijobiy tendensiyalar kuzatilmoqda:
•	 mahalliy ishlab chiqarish ulushi ortmoqda;
•	 eksport geografiyasi kengaymoqda (Markaziy Osiyo, MDH);
•	 xususiy va xorijiy investitsiyalar jalb etilmoqda;
•	 yangi biotexnologik va fitopreparatlar ishlab chiqilmoqda.
Biroq, quyidagi muammolar ham saqlanib qolmoqda:
•	 xomashyo importiga yuqori bog‘liqlik;
•	 ilmiy-tadqiqot bazasining yetarli darajada rivojlanmaganligi;
•	 eksport hajmining cheklanganligi.
Tahlil va natijalar. Tahlil natijalariga ko‘ra, farmaseftika korxonalari faoliyatining iqtisodiy samaradorligini 

oshirish uchun quyidagi chora-tadbirlar tavsiya etiladi:
-	 mahalliy xomashyo ishlab chiqarishni kengaytirish orqali tannarxni kamaytirish;
-	 innovatsion texnologiyalarni joriy etish va ilmiy tadqiqotlarni moliyalashtirish;
-	 soliq va bojxona imtiyozlarini kengaytirish orqali investitsion jozibadorlikni oshirish;
-	 Xalqaro GMP, ISO, WHO standartlariga mos ishlab chiqarishni yo‘lga qo‘yish;
-	 kadrlar malakasini oshirish va mehnat unumdorligini rag‘batlantirish tizimini takomillashtirish.

X U L O S A  V A  T A K L I F L A R
Farmaseftika faoliyatining iqtisodiy ko‘rsatkichlari tahlili shuni ko‘rsatadiki, sohaning rivojlanishida samarali 

boshqaruv, resurslardan oqilona foydalanish va innovatsion yondashuvlar muhim ahamiyatga ega. Bu 
ko‘rsatkichlarni doimiy tahlil qilib borish farmaseftika korxonalarining barqaror rivojlanishini, milliy iqtisodiyotdagi 
o‘rni va raqobatbardoshligini yanada mustahkamlaydi.

